
Hoérskool Montana

Skoollied

Hoérskool op eie bodem

in Montana staan hy hoog
soos die berg wat aan die suide
opreik na ﬁ'ie hemelboog!

In die tyd van jeug en strewe
kom ons hier die kennis haal
om ons [ater in die lewe

vir ons werk en stryd te staal

Trou aan opdrag en bevele
kom ons hier ons pligte na —
bly ons besig soos die bye
wat hul vrag met vreugde dra.

Hier wil ons blymoedig lewe,
vir die toekoms onbevrees

In ons dade en ons denke

wil ons God se werkers wees.
Glo en werk, vir God en nasie,
diep getrou in hart en gees...
diep getrou in hart en gees.




- DIE BLAD WORD OPGEDRA AAN

ONS UITTREDENDE BESTUURSRAAD

ik

Voorste ry tv.n.r): Wi PW. ven Niekerk, Ds G.E. Rautenbach (Voorsitter), Minr W.F. Thuynsma {Hoof), Mnr J.H. Dippenaar.
Tweede ry: Winr N. Venter, Mnr J.J. van Rensburg {Adjunichoof), Dr S.F. van Huyssteen, mnr. G.J. van der Merwe, Dr P.F.S. RMulder.

Baie dankie vir u harde werk, toegewydheid en lojaliteit teenoor
ons skool.

'n Besondere woord van dank aan Ds. &§. Rautenbach vir u
eiding as voorsitter in verskeie bestuursrade n ons gemeenskap,
die afgelope aantal jave.



Muwe Bestuursraad

Voorste ry fvinr) Mnr G.P. Scholtz, Ds
J.J. Krige (Voorsitter), Ds E.J. Smit, Mnr
W.F. Thuynsma (Hoof).

Twesde ry: Minr L.A. Putter {Adjunk-hoof),

Mnr B.J. Coertze, Dr C.J. Briers, Munr J.J.

van Rensburg (Adjunk-hoof), Mnr. D.P.G.
Kieingeld, Dr P.F.S. Mulder.
Afwesig: Mnr W. Hennegan

Finansiéle Komitee

Voorste ry (vinr): Minr 18.J. van Wk
Minr J.J. van Rensburg (Adjunk-hoof), Mes
W.F. Thuynsma (Hoof), Mnr J. Prinsios
(DSH).
Tweede ry: Minr L.A. Putter (Adjunk-hoof),
Mnr 0. Truter, Minr P.D.G. Kleingeld, Dr
P.F.S. Muider.

Dit is geen oordrywing om te beweer dat die huidige
tydsgewrig bykans bomenslike eise aan die opvoeder;
ouer en onderwyser, stel nie. Die tempo van ons same-
lewing is nie meer die van 'n stilvioeiende stroom soos
enkele dekades gelede nie. Nee, veeleer kan die lewe
vergelyk word met 'n geweldige stroomversnelling. In
hierdie stroomversnelling met al sy verraderlikheid en
asemrowende tempo is ouers en onderwysers geroepe
om ons kinders groot te maak en op te voed. Maar, dit
mag ons nooit uit die oog verloor nie, in hierdie stroom
bevind ons kinders hulle daagliks. Die van hulle wat nie
'n anker het nie, word meegesleur en oorspoel deur die
stroom in al sy verraderlikheid.

Graag bedank ek namens die Bestuursraad en ouers die
hoof van Hoérskool Montana vir die ankerwerk waar-

mee hy in 1987 besig was. Baie geluk met al die hoé
sporte wat u op akademiese, kulturele en sportgebied
bereik het.

Aan ons seuns en dogters, baie dankie vir die geluk en
genoegdoening wat julie aan die skool en aan ons as
diens verskaf het, met dit wat julle hierdie jaar bereik
het. Onthou dat elke geleentheid wat vormend en ver-
rykend op julle weg kom, gee aan julle 'n verdere hou-
vas en perspektief op die lewe. Gryp hulle aan, want dis
'n Godgegewe anker wat jou wil voorberei vir 'n lewe
wat wag — hier en hierna.

DS. J.J. KRIGE
Voorsitter: Bestuursraad



Boodskap van die Superintendent van Onderwys (Kring)

Mnr J.H. van der Merwe

Dit is vir my 'n voorreg om die hoof, personeel, leerlinge
en ouers geluk te wens met die prestasies wat die afge-
lope jaar behaal is. wat veral van belang is, is dat daar
ook in hierdie jaar gebou is aan die karakters en geloofs-
oortuiging van jongmense.

Dit is nodig dat leerlinge die leuse van hul skool 'n
lewenswyse sal maak nl. Glo en Werk. As ons in hierdie
land die geloof verloor en nie meer hand aan die ploeg

slaan nie, dan het ons nie ‘'n toekoms nie.

My bede is dat dit sal goed gaan met die skool en dat die
vennootskap wat daar tans tussen onderwys, ouer en
kind bestaan uitgebou sal word en dat die Hoérskool
Montana sy plek sal volstaan om aan ons land en volk
burgers te lewer wat sterk in die geloof sal wees en wat
elke dag hul dagtaak met blymoedigheid sal vervul.

BSaie dankie vir u harde werk en toewyding —

Voorspoed word u toegewens m u nuwe werkskring.



Uit die Hoof se kantoor

Mnr. W.F. Thuynsma doen verslag

Die jaar 1987 was 'n jaar van vele dinge: Ons skool is 7
jaar oud; ons tweede adjunk-hoof, mnr. L.A. Putter,
word aangestel; ons leerlingtal groei tot-die hoogste coit
nl. 815; die derde Bestuursraad word verkies; vennoot-
skap in aksie; 'n suksesvolle kermis. Met al die gebeure
kon ons skool intens meeleef.

1. PERSONEEL

Gelukwense aan die volgende personeel wat in Januarie
merietetoekennings ontvang het:

Mev. A. Badenhorst M1, mev. E. du Plessis M1, mev.
C.J. Grobler M1, mej. C.C. Steyn M3, en mnr. E.A. van
der Merwe M1.

Gelukwense aan mnr, H. Paul as departementshoof na
Piet Retief en mnr. F.J. Untiedt as departementshoof na
Pretoria-Wes. Ons beste wense aan hulle in die nuwe
omgewing.

Die volgende nuwe personeel het in Januarie tot die per-
soneel toegetree:

Mnr. G.J. Smit — departementshoof (Wetenskap en
Biologie)

Mnr. J.T. Steele vir Noord-Sotho

Mnr. N.M. Mentz vir Liggaamlike Opvoeding — seuns
Mev. A.C. Botha vir Afrikaans en Engels

Mev. T. Grobbelaar as mej. Marais vir Aardrykskunde
Mnr. S.H. Boshoff vir Technika

Mej. Z. Ziervogel vir Bybelkunde

Aan die begin van die tweede termyn word mnr. F.P.
Schoon as departementshoof (Afrikaans) aangestel. Die
volgende personeel het in die loop van die jaar by ons

aangesluit om vakatures wat as gevolg van bedank-
ings/bevorderings ontstaan het te vul:

Mev. G.G. Aucamp (mev. Sieling)

Mev. F.G. Roulston (mnr. Paul)

Mev. E.T. Saayman (mej. Steyn)

Mev. A.J. van der Walt {mev. Heunis)

Mev. M.S.C. van Zyl {mev. Grobler)

Die volgende persone het afgelos:

Mev. J.C. van Eeden {mev. M.W. le Roux — vakansie)
Mev. L.C.E. Human (mev. H. van der Watt — bevalling}
Mev. F. Pienaar (mev. A.J. Coetzee — bevalling)
Mev. E.B. Theron (mej. H. Engelbrecht — gesekondeer)
Mev. F.M. Claassen {mev. A. le Roux — bevalling)
Mnr. T. van der Walt en mev. W.A.J. Bezuidenhout
{mev. A.E. du Plessis — bevalling en bedanking}

Mev. Opperman (mev. E. Harmse — bevalling)

Mev. P. Smit (mev. A. Badenhorst — vakansie)

Mev. M.S.C. van Zyl {mev. C.J. Grobler — vakansie)
Mev. H.C. le Roux {mnr. S.J. Boshoff — vakansie)

Mnr. J.J. van Rensburg gaan met studieverlof gedu-
rende 1988, ons vertrou dat hierdie belangrike jaar vir
hom suksesvol sal wees. Baie sterkte.

Mnr. P.E. Bennett (departementshoof praktiese vakke),
mnr. E.A. van der Merwe {Biologie) het ook bedank om
vanaf volgende jaar poste by die SABS en Vista-Universi-
teite te aanvaar. Mev. C.J. Grobler (Tik) het cok bedank
omdat hulle verhuis na Wes-Transvaal om te gaan boer.
Ons beste wense vergesel die personeel wat ons gaan
verlaat.

n Voltydse tikster, mev. C.M. Fouché, kon ons aanstel
vanaf 1 QOktober. Ons vertrou dat sy baie gelukkig sal



wees in ons personeelgeledere.

2. BESTUURSRAAD

Ons hartlike dank aan die bestuursraad wat vanjaar aan
die einde van hulle termyn gekom het. Hulle sal onthou
word vir hulle onbaatsugtige diens wat hulle aan die
skool en ouergemeenskap gelewer het.

Gelukwense aan die derde bestuursraad wat vanjaar ge-
kies is:

Voorsitter Ds. J.J. Krige

Ondervoorsitter Ds. E.J. Smit

Sekretaris . Mnr. G.P. Scholtz en

Lede : Dr. P.F.S. Mulder, mnr. D.P.G.

Kleingeld, mnr. B.J. Coertze, mnr.
W. Henegan en dr. C.J. Briers.

Sterkte word hulle toegewens, want ons weet hulle gaan
waardevolle diens aan ons skool lewer.

3. TRANSVAALSE AFRIKAANSE
OUERVERENIGING '

Baie dankie aan die voorsitter, mnr. Johan Conradie, en
sy bestuur vir u entoesiasme en mooi samewerking. Ons
vertrou dat ons ouers in die toekoms sal voortbou op dit
wat reeds bereik is en dat die vereniging van krag tot krag
sal gaan.

4. EINDEKSAMEN 1986

Baie geluk aan ons matrikulante met 'n slaagsyfer van
98,6%. Die simbole wat behaal is, was goed en die vak-
gemiddeldes van 17 uit die 21 vakke was bo die gemiddel-
de van Transvaal. Die personeel verdien 'n pluimpie vir
die uitslae van verlede jaar.

5. KERMIS

Op 23 Mei het ons kermis gehou om vir die skool
doelmatige voertuie te kan aanskaf. Ons is verras met die
totale opbrengs van net oor die R28 000. Dit was voor-
waar ‘'n spanpoging by uitstek. Ons is dankbaar dat die
vennootskap in aksie tydens ons kermis werklik betekenis
gekry het. Baie dankie aan ons ouers, personeel en leer-
linge vir 'n puik poging.

6. GEBOUE EN TERREIN

Aan die begin van die jaar is die atletiekbaan se om-

heining voltooi; betonpale vir die verspringputte is ge-
gooi. Die krieketblad is gegooi en met gras beplant, die
gras is so gevestig dat ons in die nuwe seisoen daarop
kan speel.

Vier tydelike lokale is opgerig en ingerig en kon ons dit
betrek aan die begin van die derde termyn. Dit is ‘'n groot
verligting, hoewel dit ons akkommodasieprobleem ge-
deeltelik oplos.

Vertikale radioskakeling is verkry met die aankoop van 'n
radio vir noodsituasies en 'n alarmsteisel is aangebring
wat ons redelik beveilig teen inbrake en diefstal.

Die afdak oor die suidelike pawiljoen met ruimte vir 'n
verkooplokaal; die toebou van die hoofpawiljoen vir
kleedkamers en toiletgeriewe; die tennishuis en 'n garage
vir die voertuie asook die skietbaan en verbeteringe in die
kantoor is alles dinge wat in die beplanningsstadium is.

7. SPORT

7.1 Atletiek

Die persentasie leerlinge wat deelneem aan atletiek
behoort nog hoér te wees. Op al ons byeenkomste het
ons atlete goed presteer. Vanjaar het ons derde gekom
met interhoér teenoor verlede jaar se sesde plek. Ons
atlete het ook aan die Rentmeester-kompetisie deelge-
neem en goed presteer. ‘'n Mooi aantal het aan die
Noord-Transvaalse Junior Kampioenskappe deelge-
neem. Heinrich Spies is vir die Noord-Transvaalse
juniorspan gekies om aan die S.A. Junior Kampioen-
skappe te gaan deelneem.

Ses van ons atletiekafrigters het 'n kursus bygewoon.
Ons het reeds aan vier voorseisoen byeenkomste deelge-
neem om entoesiasme aan te wakker.

7.2 Rugby

Ons het nege spanne in die liga ingeskryf waarvan vier
seniorspanne en vyf junior spanne. Vanjaar kon slegs
twee van ons spanne uit die stryd tree as afdelingswen-
ners nl. die 0/15 B- en O/14 A-spanne. Aan die proewe
vir die Cravenweekspan het Heinrich Spies, Cedric
Fouché, Bertus de Villiers deelgeneem. Ons 1ste en O/15
spanne het in die Aprilvakansie by Sportweni en Tzaneen
onderskeidelik aan ‘n sportskool deelgeneem. Twee
spanne het aan die driedrukkompetisie deelgeneem en
het baie goed gedoen. Ons het ook mooi ondersteuning
van ons ouers gekry.

7.3 Tennis
Gedurende die eerste termyn het dle skool se interne
kampioenskappe piaasgevind.

In die seuns- en meisies-liga was vier O/15-spanne inge-

_skryf en in die bo 15-liga was 3 spanne ingeskryf.

In die gemengde liga was drie O/15-spanne ingeskryf en
twee bo 15 spanne.

Die O/15 dogters eerstespan het in die finaal teen Hoér-
skool Brits verioor.

Die O/15 seuns eerstespan het in die finaal teen Hoér-
skool Brits gelykop gespeel — maar nadat die punte oor
die hele liga getel is, het hulle, met 4 spelle verloor.

Die bo 156 gemengde span was die wenners van die noor-
delike streek in Pretoria.

Met die tennis het dit baie goed gegaan en sien ons uit na
die volgende seisoen.

7.4 Hokkie

Soos in rugby en netbal het bns in die C-afdeling deelge-
neem met 6 spanne. Die O/15A-span kon hulle liga wen
— 'n puik prestasie. Ons eerstespan het derde geéindig
en die tweedespan het vyfde geéindig. Daar is 'n steeds
groter entoesiasme by ons meisies te bespeur.

7.5 Skaak

Twee spanne was vanjaar mgeskryf in die skaakliga. Die
A-span het derde in die D- liga gekom met 52 punte. Ons
B-span het 27 % punte kon bymekaar maak.

7.6 Netbal \
Sestien spanne het aan die kompetisie deelgeneem. Die
0/13B en 0/16B-spanne het die beste gevaar met elkeen
'n tweede plek in die liga. Ons glo dat ons volgende jaar
heelwat beter gaan vaar.

7.7 Landloop
Vanjaar het ons aktief deelgeneem aan die landloopkom-

petisie. 'n Mooi groep atlete het hieraan meegedoen
onder leiding van mnr. T. van der Walt.

7.8 Ander

Daar is. verskeie leerlinge wat aan sport buite skoolver-
band deelneem onder andere aan gimnastiek, stoei,
Switserse stoei, judo, karate, trampolien.

8. KULTUURAKTIWITEITE

8.1  Kadette

Ons skietspanne, die drilpeloton en orkes het aan die
kompetisie deelgeneem en het hulle goed gedoen. Geluk-
wense aan ons orkes wat onderleiding van mevv. Smith,
Du-Plessis-en mnr. De Beer die noordelike streek gewen
het en so deurgedring het na die finale kompetisie in
Noord-Transvaal waar ons derde gekom het.

8.2: Spraak- en dramagilde

Ons het vir die Afrikaanse- sowel as Engelse kompetisies
ingeskryf. In die Engelse kompetisie het ons derde geéin-
dig wat 'n besondere prestasie is. Pei-Sha Coetzer is
aangewys as een van die finaliste in die kategorie beste
Afrikaanse spreker.

8.3 Debatte

Debatte is gereeld gehou en aan baie leerlinge geleent-
heid gebied om op te tree, hoewel die ondersteuning nie
altyd aan die verwagtinge voldoen het nie. Volgende jaar
wil ons die vorm verander en meer ander items betrek om
dit 'n groter verskeidenheid te gee. Ons het ook aan die
Junior Rapportryers se debatkompetisie deelgeneem.

8.4 Akpol-vasvra

Vyf van ons leerlinge het weer aan hierdie kompetisie
deelgeneem by die Hoérskool Wonderboom. Ons span
het hulle goed gekwyt van hulle taak. )

8.5 Revue
Verlede jaar het ons ‘n musiekaand aangebied; vanjaar
het ons 'n revue — Montie Potpourri — aangebied.

Wat 'n pragtige sukses! Die geleentheid het meer as 200
leerlinge betrek en 'n groot aantal personeel. Dit is
duidelik dat dit in die smaak van ons ouers geval het,
daarom sien ons uit na volgende jaar se poging. Baie

geluk aan die produksiespan onder leiding van mnr.
Johan Smit wat 'n puik opvoering gehou het.

8.6 Kultuurweek

'n Suksesvolle kultuurweek is aan die einde van die
tweede termyn gehou. Die deelname was besonder be-
moedigend en het ons kinders getoon dat daar baie
sluimerende talent aanwesig is.

8.7 Toneel

Ons het dieselfde stuk, ““Hand vol vere”, ingeskryf vir die
Direkteurstrofee- en ATKV-kompetisie. In die ATKV-
kompetisie het ons deurgedring na die finaal vir Noord-
Transvaal. Erkenning is gegee aan Johan van Huyssteen
en Pieter Strydom wat diplomas vir uitstaande spel ont-
vang het. Gelukwense aan een van ons ouers, mnr. Philip
Prinsloo, vir sy ondernemingsgees en pragtige prestasie
wat behaal is. Ons kan terugkyk na ‘n suksesvolle toneel-
jaar.

8.8 ACSV

n Groot aantal leerlinge neem aktief deel aan hierdie be-
drywigheid wat weeklik 'n byeenkoms het. In September
is 'n naweekkamp aangebied wat goed bygewoon is; 'n
waterkaskenades is gehou waaraan twee spanne van
Hoérskool Overkruin ook deelgeneem het. 'n Suksesvolle
ACSV-week is gehou waartydens ds. Dirk van der Spuy
opgetree het. Vakansiekampe vir juniors en seniors is ook
deur ons kinders bygewoon. Dank aan mnr. M.J. de
Beer wat die ACSV goed organiseer. Dit voorsien beslis
aan 'n behoefte by ons skool.

9. DANKIE

Aan die einde van die skooljaar besef mens hoe goed ons
Hemelse Vader vir ons is. Baie dankie aan gewillige op-
voeders, betrokke ouers en meelewende kinders vir u
onontbeerlike bydrae. Qok ons skool se bedrywighede
spreek van vennootskap in aksie.

'n Geseénde Kersfees aan een en elkeen betrokke by die
Hoérskool Montana. Mag 1988 vir u elkeen 'n mooi jaar
wees!

W.F. THUYNSMA



~ Ho fseuﬁ@n Hoofmeisie 1987

Dit neem jou presies 12 jaar om te besef wat jou skool
en onderwysers vir jou beteken het. Sodra jy dit besef
het, s& jy met’n swaar gemoed: “Ek is klaar met skool!”
Die glimlag is daar, maar jou hart se punt hang laag.

Vir twaalf jaar was daar altyd 'n onnie of 'n ouer wat reg
en gereed was met raad en ondersteuning. Altyd entoe-
siasties om jou te help, om jou tot nog hoér hoogtes te
dryf. Dankie! Dankie aan Montana wat aan elkeen die
geleentheid gee. Dankie vir die onderwysers met die lat
en die kennis. 'n Groot dankie aan die matriek-ouers wat
nou seker almal gou grys word met die naderende
eksamen.

Dankie aan God wat ons almal normaal geskape het.
Dankie vir die geleentheid om ander bekwame hande te
leer en help ons om ons talente en geleenthede te

gebruik en te waardeer.

Vir die wat agtebly — bou met geesdrif aan Montana.
Leer en werk met oorgawe, want die skool is net vir jou
daar. Wees 'n ware, lojale trotse Montie.

Aan die onnies — hou ons dop!

Aan die matrieks — wees trots op wie en wat jy is, gloin
jouself, maar bo alles glo in God en jy sal sukses vol
wees,

Groete en Sterkte

WALTER RICHARDS
Hoofseun 1987



SAAMBOU
DOEN MEER AS SY PLIG
TEENOOR DIENSPLIGTIGES.

RENTE PLUS 3/ BONUS.

Omdat 'n dienspligtige dikwels met hope ® Gratis lewensdekking tot 'n
verpligtinge sit, wil ons graag jou finansiéle las maksimum van R5 000, bereken op die saldo
op ons skouers neem ~ deur 'n pakket wat van jou rekening met 'n minimum dekking van
spesiaal vir dienspligtiges ontwerp is. R1 000 ongeag die saldo. /

Ons noem dit die Dienspligbonusrekening. @ 'n Gewaarborgde huislening indien die

Hierdie unieke rekening is enig in sy soort volle bedrag in die rekening na* voltooiing van
en is spesiaal ontwerp om in die finansiéle jou aanvanklike dienspligtermyn na 'n Huis-
behoeftes van Dienspligtiges te voorsien. eienaarspaarplan oorgedra word en vir n

Saambou se Dienspligbonusrekeningbied:  verdere twee jaar volgehou word. Die

® Rente plus 'n bonus van 3%, terug- normale wetlike voorskrifte ten opsigte van

werkend vanaf die datum waarop die

huislenings moet nagekom word.
rekening geopen is, aan die einde van

Benewens al die voordele bied

jou dienspligtydperk. Saambou ook die soort diens wat jy
® Aftrekorders en tjeks is vryelik kan verwag van 'n Bouvereniging wat
beskikbaar sy plig wil doen.

Saambou
Nasionale Bouvereniging

ONS SUKSES WAARBORG JOU TOEKOMS.

